
ᑭᒡᒍᓰᑦ ᑲᑎᒪᔨᕋᓛᓄᑦ ᖃᐅᔨᓴᕈᑎᓄᑦ ᒐᕙᒪᒃᑯᑦ 

ᐊᐅᓚᔾᔪᑎᓄᑦ ᐊᒻᒪ ᑭᒃᑯᑐᐃᓐᓇᑦ 

ᑮᓇᐅᔭᖁᑎᖏᓐᓄᑦ ᐅᑐᐱᕆ 29, 2014 ᐅᓂᒃᑳᑦ 

ᕿᒥᕐᕈᔭᐅᓚᐅᖕᓂᖏᓐᓄᑦ 2012-2013 ᐊᕐᕌᒍᒧᑦ 

ᐅᐱᓐᓇᖅᑐᖅ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᑲᑎᒪᔨᕋᓛᓄᑦ ᖃᐅᔨᓴᕈᑎᓄᑦ ᒐᕙᒪᒃᑯᑦ ᐊᐅᓚᔾᔪᑎᓄᑦ ᐊᒻᒪ ᑭᒃᑯᑐᐃᓐᓇᑦ ᑮᓇᐅᔭᖁᑎᖏᑦ 

ᓄᓇᕗᒻᒥᑦ ᒪᓕᒐᓕᐅᕐᕕᒃ 

ᑎᑎᖅᑲᒃᑯᕕᐊ 1200,  

926 ᕕᐊᑐᕈ 

ᐃᖃᓗᐃᑦ, ᓄᓇᕗᑦ  

X0A 0H0 

 

ᕕᑉᕗᐊᕆ 26, 2015 

ᐊᐃᖓᐃ ᕼᐃᒃᔅ, 

ᐊᑐᕐᓗᒍ ᒪᓕᒋᐊᓕᒃ 91(5) ᒪᓕᒋᐊᓖᑦ ᒪᓕᒐᓕᐅᕐᕕᖕᒥᑦ ᓄᓇᕗᒻᒥᑦ, ᐊᓕᐊᓇᐃᒍᓱᒃᐳᖓ ᑭᐅᔭᕆᐊᒃᓴᖅ 

ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ ᑲᑎᒪᔨᕋᓛᓄᑦ ᖃᐅᔨᓴᕈᑎᓄᑦ ᒐᕙᒪᒃᑯᑦ ᐊᐅᓚᔾᔪᑎᓄᑦ ᐊᒻᒪ ᑭᒃᑯᑐᐃᓐᓇᑦ 

ᑮᓇᐅᔭᖁᑎᖏᓐᓄᑦ ᐅᑐᐱᕆ 29, 2014 ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 2012-2013 ᐊᕐᕌᒍᒥ ᐅᓂᒃᑳᑦ ᐅᖃᐅᓯᖕᓄᑦ 

ᑲᒥᓯᓇᒧᑦ ᓄᓇᕗᒻᒥᑦ (ᑲᑎᒪᔨᕋᓛᑦ ᐅᓂᒃᑳᖓᑦ).  

 

ᒐᕙᒪᒃᑯᑦ ᓈᒻᒪᒍᓱᒃᑐᑦ ᐃᓚᒋᔭᐅᔪᓂᑦ ᑲᑎᒪᔨᕋᓛᓄᑦ ᖃᐅᔨᓴᑦᑎᐊᖕᓂᖏᓐᓄᑦ ᕿᒥᕐᕈᓪᓗᑎᒃ 2012-2013 ᐊᕐᕌᒍᒧᑦ 

ᐅᓂᒃᑳᑦ ᐅᖃᐅᓯᖕᓄᑦ ᑲᒥᓯᓇᒧᑦ ᓄᓇᕗᒻᒥᑦ (ᐅᖃᐅᓯᖕᓄᑦ ᑲᒥᓯᓇᐅᑉ ᐅᓂᒃᑳᖓ). ᒐᕙᒪᒃᑯᑦ ᕿᒥᕐᕈᓗᒃᑖᖅᓯᒪᕙᔾᔪᒃ 

ᐃᓱᒪᒃᓴᖅᓯᐅᑦᑎᐊᕈᑎᒋᓪᓗᓂᔾᔪᒃᓗ ᑲᑎᒪᔨᕋᓛᑦ ᐅᓂᒃᑳᖏᑦ ᐃᓗᐃᑦᑐᑎᑐᑦ ᑖᒃᑯᐊᓗ ᑲᑎᒪᔨᕋᓛᑦ 

ᖃᓄᐃᓕᐅᕆᐊᖁᔨᓂᑦ ᑐᕌᖓᔪᑦ ᐱᓕᕆᐊᖑᔪᒧᑦ ᒐᕙᒪᒃᑯᓐᓂᑦ ᐃᓗᐊᓃᖦᖢᑎᒃ.  ᒐᕙᒪᒃᑯᑦ ᖃᐅᔨᔪᑦ ᑖᒃᑯᐊ 

ᖃᓄᐃᓕᐅᕆᐊᖁᔨᓂᖏᑦ ᐊᑐᑦᑎᐊᖕᓂᖏᓐᓂᑦ ᐱᓕᕆᐊᖑᔪᓂᑦ ᖁᕝᕙᖅᐹᓪᓕᕈᑕᐅᔪᖅ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ 

ᓴᐳᔾᔨᓂᐊᕐᓗᑎᒃ, ᐱᕚᓪᓕᕐᑎᓪᓗᓂᔾᔪᒃ ᐆᒻᒪᖅᑎᑉᐹᓪᓕᕐᓗᓂᔾᔪᒃᓗ ᓄᓇᕗᒻᒥᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᑦ.  

 

ᒐᕙᒪᒃᑯᑦ ᑐᙵᓱᒃᑎᑦᑎᕗᑦ ᒪᕐᕉᖕᓂᒃ ᖃᓄᐃᓕᐅᕆᐊᖁᔨᓂᖕᓂᑦ ᑐᕌᖓᔪᑦ ᐱᓕᕆᐊᑦᑎᓐᓄᑦ.  ᐅᑯᐊ ᑕᒡᕙ 

ᑐᑭᓯᒋᐊᒃᑲᓐᓂᕈᑎᒃᓴᐃᑦ ᒐᕙᒪᒃᑯᑦ ᑭᒡᒍᓯᖏᓐᓄᑦ ᖃᓄᐃᓕᐅᕆᐊᕈᑕᐅᖁᔭᓄᑦ. 

 

ᑲᑎᒪᔨᕋᓛᑦ ᖃᓄᐃᓕᐅᕆᐊᖁᔨᓂᖏᑦ #5:  

ᑲᑎᒪᔨᕋᓛᑦ ᖃᓄᐃᓕᐅᕆᐊᖁᔨᔪᑦ ᑖᒃᑯᐊ ᓄᓇᕗᒻᒥᑦ ᒐᕙᒪᒃᑯᑦ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ, 

ᓇᓗᓇᐃᔭᑦᑎᐊᕐᓯᒪᓗᓂ, ᐱᓕᕆᐊᕆᓯᒪᔭᖏᑦ ᐅᓪᓗᒥᒧᑦ ᓴᖅᑭᑎᓂᖕᓂᑦ ᐊᑐᐊᒐᓂ, ᐊᑐᕆᐊᓕᖕᓂᑦ 

ᒪᓕᒋᐊᓕᖕᓂᓪᓗ ᑐᑭᒧᐊᒍᑎᑦ ᖃᓄᖅ ᑖᒃᑯᐊ ᐱᓕᕆᕝᕕᐅᔪᑦ ᑐᑦᑕᕕᐅᔪᓪᓗ ᒪᓕᒐᑎᒍᑦ ᒪᓕᒋᐊᓕᒥᓂᒃ 

ᒪᓕᒃᓗᑎᒃ ᓄᓇᕗᒻᒥᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖕᓄᑦ ᒪᓕᒐᒃᓴᐃᑦ.  

 

ᑲᑎᒪᔨᕋᓛᑦ ᐃᒪᐃᓕᐅᕆᐊᒃᑲᓐᓂᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑭᒡᒍᓯᖏᑦ ᑖᑉᓱᒧᖓ ᐅᓂᒃᑳᒧᑦ 

ᐃᓚᓕᐅᔾᔨᖁᔨᓪᓗᑎᒃ ᓇᓗᓇᐃᔭᑦᑎᐊᕐᓯᒪᔪᓂᑦ ᐃᓱᓕᕝᕕᒃᓴᐃᑦ ᑖᒃᑯᐊ ᐊᑐᕆᐊᓖᑦ ᐊᑐᐊᒐᐃᑦ, 

ᐊᑐᕆᐊᓕᖕᓂᑦ ᒪᓕᒋᐊᓖᑦᓗ ᐊᑐᓕᖅᑎᑕᐅᓇᔭᖕᓂᖏᓐᓂᑦ. 

 

ᑭᒡᒍᓰᑦ:  

 

ᒐᕙᒪᒃᑯᑦ ᐋᖅᑭᒃᓱᐃᕙᒌᖅᓯᒪᔪᑦ ᐊᑐᐊᒐᓂᑦ ᐃᑲᔪᖅᑐᐃᔪᓂᑦ ᐊᑐᓕᖅᑎᑕᐅᓂᖏᓐᓂᑦ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ 

ᐱᖁᔭ  ᑖᒃᑯᐊᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖏᓐᓂᑦ ᓯᕗᓪᓕᐅᔾᔭᐅᖁᔭᐅᓪᓗᑎᒃ.  ᒐᕙᒪᒃᑯᑦ 

ᐊᑐᓕᓚᐅᖅᑐᑦ ᐅᖃᐅᓯᕗᑦ: ᐃᓗᐃᑦᑑᓕᖓᔪᑦ ᐸᖕᓇᐅᑎ ᒪᓕᒃᖢᑎᒃ ᑖᒃᑯᓂᖓ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ ᐱᖁᔭ  

ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖏᓐᓂᒃᓗ, 2012-2016 2012−ᖑᑎᓪᓗᒍ ᐊᐅᓚᓯᒪᓪᓗᑎᒃᓗ ᐃᓗᐊᓂᑦ 

ᐊᑐᓕᖅᑎᑕᐅᓇᓱᒃᑐᖅ ᐸᖕᓇᑖ ᑕᐃᒪᙵᓂᑦ.  ᓇᓗᓇᕈᓐᓃᖅᑐᖅ, ᑭᓯᐊᓂᑦ, ᓄᓇᑦᑎᓐᓂᑦ ᐱᓕᕆᕝᕕᐅᔪᑦ 

ᓇᓗᓴᐃᔭᑦᑎᐊᕐᓯᒪᔪᒥᑦ ᑐᙵᕕᖃᕆᐊᖃᖕᓂᖏᓐᓂᑦ, ᐃᓚᖃᕐᓗᑎᒃ ᐆᒃᑑᑕᐅᔪᓂᑦ, ᐊᑐᒐᒃᓴᓂᑦ, ᖃᐅᔨᒋᐊᕐᕕᒃᓴᓂᒃᓗ, 

ᖁᕝᕙᖅᕋᓱᒃᓗᒋ ᐅᖃᐅᓯᑦᑕ ᒪᓕᒐᓕᕆᓂᖏᓐᓂᑦ.  ᑖᒃᑯᐊ ᒪᓕᒃᑕᐅᔭᕆᐊᓖᑦ ᓇᐃᑦᑑᓇᔭᖅᑑᒐᓗᐃᑦ, ᐊᑐᕆᐊᓖᑦ 

ᐱᔭᕆᐊᑐᓪᓗᑎᒃ ᐊᑦᑎᓛᖓᓂᑦ ᐊᖏᓛᒧᑦ ᐊᐅᓚᑕᓂᑦ.  

 

ᐅᖄᓪᓚᓚᐅᖅᖢᒍ, ᒐᕙᒪᒃᑯᑦ ᐋᖅᑭᒃᓱᐃᓇᓱᓕᓚᐅᖅᐳᑦ ᑎᑎᖅᑲᒥᑦ ᑕᐃᒪᐃᑦᑐᓂ ᐊᔪᕆᖅᓱᐃᔾᔪᑎᒃᓴᓂ.  ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐊᓕᐊᓇᐃᒍᓱᒃᑐᑦ ᐅᓂᒃᑳᕆᐊᒃᓴᖅ ᐊᕐᕌᒍᓕᒫᒥ ᖃᐅᔨᓵᕐᓚᓚᐅᕐᖢᑎᒃ ᐋᖅᑭᒃᓱᐃᓇᓱᒃᖢᓂᒃᓗ, 

ᐱᐊᓂᒃᓯᒪᓕᖕᒪᑦ ᓯᕗᓪᓕᖅᐹ ᑐᓴᐅᒪᔪᓕᕆᓂᖕᓄᑦ ᐱᔨᑦᑎᕋᐅᑎᓄᓪᓗ ᑎᑎᖅᑲᖅ ᓄᓇᕗᑦ ᒐᕙᒪᒃᑯᒃᑯᖏᓐᓄᑦ.  ᑖᓐᓇ 

ᓯᕗᓪᓕᖅᐹᖅ ᑎᑎᖅᑲᖅ ᐃᓚᖃᖅᑐᖅ ᐱᐅᓛᓂ ᐱᓕᕆᔾᔪᓯᖕᓂᑦ ᐊᓯᖏᓐᓂᖔᖅᑐᓂᑦ ᐱᔪᓐᓇᕐᕕᖃᖅᑐᓂᑦ ᑲᓇᑕᒥᑦ 

ᓄᓇᕐᔪᐊᒥᓪᓗ ᑭᓯᐊᓂᓕ ᐋᖅᑭᒃᓯᒪᔪᑦ ᐅᖃᐅᓯᖕᓄᑦ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᓄᓇᕗᒻᒥᐅᓄᑦ.  

 

ᓯᕗᓪᓕᖅᐹᒥᑦ ᑎᑎᖅᑲᖅ ᐃᓗᓕᖃᐅᒻᒪᕆᒃᑐᖅ ᐱᔾᔪᑎᖃᖅᖢᓂ ᐱᓕᕆᐊᖑᓃᑦ ᑐᓴᐅᒪᔪᓕᕆᓂᖕᓄᑦ 

ᐱᔨᑦᑎᕋᐅᑎᓄᓪᓗ ᐃᓚᖃᖅᖢᑎᒃ:  ᑐᓂᓯᓯᒪᓗᑎᒃ ᐱᔨᑦᑎᕋᕐᓂᐅᔪᓂ, ᓴᖅᑭᑕᒃᓴᐃᑦ ᖃᓄᐃᓕᖓᔭᕆᐊᖃᖕᓂᖏᓐᓂᑦ, 

ᑎᑎᖅᑲᐃᑦ, ᓴᖅᑭᔮᒐᒃᓴᐃᑦ ᑎᑎᖅᑲᐃᑦ ᑐᓴᒐᒃᓴᐃᓪᓗ, ᑭᒃᑯᓕᒫᓂ ᐃᓚᐅᑎᑦᑎᓃᑦ ᐅᖃᖃᑎᖃᕐᓂᒃᑯᑦ 

ᓴᖅᑭᔮᖅᑎᑦᑎᖃᖅᑕᖕᓂᒃᑯᑦ, ᑎᑎᕋᕐᕕᒃᓴᐃᑦ, ᐱᔪᓐᓇᐅᑏᑦ, ᐱᓕᕆᔪᓐᓇᐅᑏᑦ (ᓚᐃᓴᓐᔅ), ᐅᔾᔨᖅᓱᖁᔨᔾᔪᑏᑦ, 

ᐊᔪᕆᖅᓱᐃᓃᑦ, ᐊᑭᓕᒐᒃᓴᐃᑦ, ᑐᐊᕕᖕᓇᖅᑐᓄᑦ ᐱᔭᕆᐊᓕᖕᓄᓪᓗ ᐱᔨᑦᑎᕋᐅᑏᑦ, ᐱᖓᔪᖓᑦᑎᒍᑦ ᐱᓕᕆᔪᑦ 

(ᑳᓐᑐᓛᒃᑯᑦ), ᐊᑐᖕᓃᑦ ᑐᑭᓕᐅᕆᔨᓂᑦ, ᐱᓕᕆᖃᑎᖃᖕᓂᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᑎᓂ ᐅᖃᐅᓯᖕᓄᓪᓗ 

ᑲᒥᓯᓇᒥ, ᐸᖕᓇᐃᓃᑦ ᒪᓕᒐᓕᐅᖕᓂᖕᓄᑦ ᐊᑐᕆᐊᓕᖕᓂᑦ, ᐱᓕᕆᐊᖑᔪᓂ ᐅᔾᔨᕐᓱᖕᓂᑦ ᐅᓂᒃᑳᓕᐅᖕᓃᓪᓗ.  

ᓯᕗᓪᓕᖅᐹᒥᑦ ᑎᑎᖅᑲᖓ ᐋᖅᑭᒃᓯᒪᔪᖅ ᐱᐊᓂᒃᓯᔾᔪᑕᐅᓇᓱᐊᖅᖢᓂ ᒫᓐᓇ ᒐᕙᒪᒃᑯᑦ ᖃᐅᔨᒋᐊᕐᕕᒃᓴᖏᓐᓂᑦ. 

 

ᓯᕗᓪᓕᖅᐹᒥᑦ ᑎᑎᖅᑲᓕᐊᖅ ᐃᓗᐊᓂ ᕿᒥᕐᕈᔭᐅᓚᐅᖅᐳᖅ ᒪᓕᒃᑲᓗᐊᕆᐊᒃᓴᖏᓐᓂᒃ ᑕᒪᐃᓐᓂᒃ Sᓯᕗᒧᑦ ᐊᑉᓗᖅᑕᒥ 

ᐅᖃᐅᓯᕗᒻᒥᓪᓗ:  ᐃᓗᐃᑦᑑᓕᖓᔪᖅ ᐸᖕᓇᐅᑎ ᒪᓕᒃᖢᒋᑦ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖓᓂᑦ ᐊᒻᒪᓗ 

ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖓᓂᒃ, 2012-2016, ᐱᓕᕆᐊᖃᖕᓂᐊᕐᓗᑎᒃᓗ ᐃᓱᒫᓘᑕᐅᔪᓂᑦ 

ᐱᓕᕆᕝᕕᐅᔪᓂᑦ ᐅᖃᐅᓯᖕᓄᑦ ᑲᒥᓯᓇᐅᑉ ᑖᒃᑯᓇᖓᓪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑐᒃᑯᓂᑦ.  

ᐱᓕᕆᕝᕕᐅᔪᑦ ᓴᖅᑭᓚᐅᖅᑕᑎᒃ ᓯᕗᓪᓕᖅᐹᒥᑦ ᑎᑎᖅᑲᖏᑦ ᒥᓂᔅᑕᑦ ᑐᒡᓕᖏᑦᑕ ᑲᑎᒪᔨᖏᓐᓄᑦ.   

 

ᐱᓕᕆᕝᕕᐅᔪᑦ ᓇᒃᓯᐅᔾᔨᓯᒫᓂᓕᕐᑐᑦ ᐅᖃᐅᓯᒃᓴᖏᓐᓂᑦ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓚᓕᐅᔾᔨᓯᒪᓕᖅᑐᖅ 

ᐅᖃᐅᓯᒃᓴᕆᔭᓂᑦ ᐋᖅᑭᒃᓱᐃᓕᕐᖢᑎᒃᓗ ᑭᖑᓪᓕᖅᐹᒥᑦ ᑎᑎᖅᑲᒥᑦ ᐃᓗᐊᓂᑦ ᕿᒥᕐᕈᔭᒃᓴᓂᑦ.  ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᓂᕆᐅᒃᑐᑦ ᑭᖑᓪᓕᖅᐹᒥᑦ ᑎᑎᖅᑲᐃᑦ ᐱᐊᓂᒃᑕᐅᓯᒪᓂᐊᕋᓱᒋᓪᓗᓂᔾᔪᒃ ᒫᑦᓯ 31, 2015−ᒥᑦ. 

 

ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓕᖕᒥᔪᑦ ᓯᕗᓪᓕᖅᐹᒥᑦ ᐃᖅᑲᓇᐃᔭᖕᓂᖕᒧᑦ ᐅᖃᐅᓯᖕᓄᑦ ᐊᑐᐊᒐᓂᑦ.  ᓯᕗᓪᓕᖅᐹ 

ᑎᑎᖅᑲᖓ ᓴᖅᑭᑕᐅᓯᒪᓕᖅᑐᖅ ᕿᒥᕐᕈᔭᐅᔭᕆᐊᖃᖅᖢᓂᓗ ᐃᓕᖅᑯᓯᓕᕆᔨᒃᑯᑦ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᐱᐊᓂᒃᑕᐅᒃᐸᑦ, ᑖᓐᓇ ᐊᑐᐊᒐᖅ ᐋᖅᑭᐅᒪᔾᔪᑕᐅᓂᐊᕐᐳᖅ 

ᐊᔪᕆᖅᓱᐃᔾᔪᑕᐅᕙᒃᓗᓂᓗ ᐱᓕᕆᕝᕕᐅᔪᓂᑦ ᐱᔾᔪᑎᓖᑦ ᐊᑐᕆᐊᓕᖏᓐᓂᑦ ᑖᒃᑯᐊ ᐃᖅᑲᓇᐃᔭᖅᑎᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᐃᓄᒃᑐᓐ.  ᖃᐅᔨᒋᐊᕐᕕᒃᓴᐃᑦ ᑐᕌᖅᑕᐅᓂᐊᖅᑐᑦ ᑭᖑᓪᓕᖕᒧᑦ ᐊᑐᕆᐊᓕᖕᒧᑦ ᐊᑐᐊᒐᒧᑦ 

ᑖᒃᑯᐊ ᑐᓴᐅᒪᔪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᑎᑎᖅᑲᖏᑦ ᐱᐊᓂᒃᐸᑕ. 

 

 

ᑲᑎᒪᔨᕋᓛᑦ ᖃᓄᐃᓕᐅᕆᐊᖁᔨᓂᖏᑦ #6:  

ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑭᒡᒍᓯᖕᓂᑦ ᐅᓂᒃᑳᒧᑦ ᐆᒧᖓ ᑐᓂᓯᖁᔭᐅᓪᓗᑎᒃ 

ᓇᓗᓇᐃᔭᑦᑎᐊᖅᓯᒪᔪᓂᑦ ᐱᐊᓂᒃᓴᒃᓴᓂᑦ ᐊᑐᓕᖅᑎᑕᐅᓂᖓ ᑎᑎᕋᖅᓯᒪᒃᑲᓐᓂᖅᑑᑉ 12(7)(c) ᐅᖃᐅᓰᑦ 

ᐃᓕᑕᕆᔭᐅᓯᒪᔪᓄᑦ ᐱᖁᔭᖏᓐᓂᑦ ᐊᒻᒪᓗ ᑎᑎᕋᖅᓯᒪᔪᑦ 3-5 ᐊᒻᒪᓗ 9-10 ᑖᒃᑯᓇᖓᑦ ᐃᓄᐃᑦ 

ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖓᓐᓂᑦ. 

ᑭᒡᒍᓰᑦ: 

 

ᓄᓇᕗᑦ ᒐᕙᒪᒃᑯᒃᑯᖏᑦ ᐊᖏᖅᓯᒪᔪᑦ ᐋᖅᑭᒃᓱᐃᔭᕆᐊᒃᓴᖅ ᐊᑐᓕᖅᑎᑕᐅᓇᔭᖕᓂᖓᓂ ᑎᑎᕋᖅᓯᒪᒃᑲᓐᓂᕐᑑᑉ 

12(7)(c) ᑖᒃᑯᓇᖓ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖓᓂᑦ ᐊᒻᒪᓗ ᑎᑎᕋᖅᓯᒪᔪᑦ 3-5 ᐊᒻᒪᓗ 9-10 

ᑖᒃᑯᓇᖓᑦ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖓᓂᑦ. ᐊᒥᓱᒐᓚᐃᑦ ᐱᓕᕆᕝᕕᐅᔪᑦ ᑭᒃᑯᑐᐃᓐᓇᕐᓄᓪᓗ 

ᑐᑦᑕᕕᐅᔪᑦ ᐱᔭᕆᐊᓕᖕᓂᑦ ᐋᖅᑭᒃᓱᐃᕌᓂᒃᓯᒪᓕᖅᑐᑦ ᐊᐅᓚᔾᔪᑎᒃᓴᖏᓐᓂᑦ ᐱᓕᕆᑦᑎᐊᖁᓪᓗᒋᑦ ᒪᓕᒋᐊᓕᖏᓐᓂᑦ 

ᑕᒫᓂ ᒪᓕᒃᑕᐅᔭᕆᐊᓕᖕᓂ, ᐱᓕᕆᓕᖅᑐᖅ ᑖᒃᑯᐊ ᐱᓕᕆᕝᕕᐅᔪᓕᒫᑦ ᑭᒃᑯᓕᒫᓄᓪᓗ ᑐᑦᑕᕕᐅᔪᑦ 

ᐊᐅᓚᓕᕋᓗᐊᕆᐊᒃᓴᖏᓐᓂᒃ ᒪᓕᒃᖢᑎᒃ ᐅᑯᓂᖓ ᑎᑎᕋᖅᓯᒪᔪᓂᑦ. 

 

ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖓᓂ ᑎᑎᕋᖅᓯᒪᔪᒥᑦ 3−ᒥᑦ 5−ᒧᑦ ᐱᔾᔪᑎᖃᖅᑐᑦ ᐃᓄᒃᑐ 

ᐱᔨᑦᑎᕋᖅᑕᓂᑦ ᐊᑐᒻᒪᕆᖅᖢᑎᒃ, ᑖᒃᑯᐊ ᐅᖃᐅᓯᕗᑦ ᐸᖕᓇᐅᑖ ᐊᖏᖅᓯᒪᔪᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ 

ᐊᑐᓕᖅᑎᑕᐅᓇᔭᖕᓂᖏᓐᓂᑦ ᐊᕐᕌᒍᑦ ᐱᖓᓱᑦ ᐃᓗᐊᓂᑦ ᐊᑐᖅᑕᐅᓕᓚᐅᖅᑎᓪᓗᒋᑦ ᐅᖃᐅᓯᕗᑦ ᐸᖕᓇᐅᑖ. 

ᐅᕝᕙᓘᓐᓃᑦ ᐅᖃᕐᓗᓂ ᐊᓯᐊᒍᑦ, ᑭᖑᕙᓯᖏᓪᓗᓂ ᐃᓱᓕᑉᐸᑦ 2015-16. ᐃᓱᓕᕝᕕᖃᕐᓗᓂ, ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓯᓚᐅᖅᑐᑦ ᓯᕗᓪᓕᖅᐹᒥᑦ ᑎᑎᖅᑲᒥᑦ ᑐᓴᐅᒪᔪᓕᕆᓂᖕᓄᑦ ᐱᔨᑦᑎᕋᖕᓂᖕᓄᓪᓗ 

ᐅᖃᖃᑎᖃᑲᑕᒃᖢᑎᒃᓗ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓂᑦ ᐱᓕᕆᖃᑕᐅᒻᒪᕆᒃᑐᓂᑦ 

ᐊᑐᓕᖅᑎᑕᐅᓂᒃᓴᖏᓐᓂᑦ ᓄᓇᕗᑦ ᐅᖃᐅᓯᖕᓄᑦ ᒪᓕᒐᓕᕆᓂᖕᓂᑦ, ᐱᓗᐊᖅᑐᒥᑦ, ᐃᓕᓐᓂᐊᕐᓂᓕᕆᔨᒃᑯᑦ, 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯ, ᒐᕙᒪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  

ᐅᖃᖅᓯᒪᔪᑎᑐᑦ, ᑖᓐᓇ ᑎᑎᖅᑲᖅ ᐋᖅᑭᐊᓂᒃᓯᒪᔭᐅᔪᒪᔪᖅ ᒫᑦᓯ 31, 2015−ᒥᑦ. ᑖᓐᓇ ᑎᑎᖅᑲᖅ ᐊᑐᓕᕈᓂ, 

ᒐᕙᒪᒃᑯᑦ ᖃᓄᐃᓕᐅᕆᐊᖁᔨᓕᖕᓂᐊᕐᑐᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᖁᔭᐅᓗᑎᒃ ᐄᑉᕈ 1, 2016−ᒥᑦ. 

 

ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭᖓᓂ ᑎᑎᕋᖅᓯᒪᔫᒃ 9−ᒥᑦ 10−ᒥᓪᓗᑦ ᐱᔾᔪᑎᖃᖅᑐᑦ 

ᐃᓕᓐᓂᐊᕆᐅᖅᓴᓕᓵᖅᑐᓂᑦ ᐊᒻᒪᓗ ᐃᓐᓇᖕᓄᑦ ᐅᖃᐅᓯᓕᕆᔪᒪᔾᔪᑎᓂ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐅᖃᖃᑎᖃᖃᑦᑕᖅᓯᒪᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᓄᓇᕗᑦ ᓯᓚᑦᑐᓴᕐᕕᐊᓂᒃᓗ ᖃᐅᔨᓇᓱᒃᖢᑎᒃ 

ᖃᓄᐃᓕᐅᕆᐊᖃᖕᒪᖔᑕ ᐅᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᓚᐅᙱᓐᓂᖏᓐᓂᑦ.  ᐃᓕᓐᓂᐊᕐᓂᓕᕆᔨᒃᑯᑦ 

ᐱᒋᐊᖅᓯᒪᓕᖅᑐᑦ ᑖᒃᑯᐊ ᐱᖁᔭᐅᔪᑦ ᐋᖅᑭᒃᓯᒪᔪᑦ ᑎᑎᕋᖅᓯᒪᔪᒥᑦ 9 (a)−ᒥᑦ. ᐱᔭᒃᓴᐃᑦ ᐃᓚᖃᖅᑐᑦ; 

 ᑮᓇᐅᔭᖃᖅᑎᑦᑎᓂᖅ ᐃᓕᓐᓂᐊᕐᑐᓕᕆᔨᒃᑯᓐᓂᑦ ᐃᓕᓐᓂᐊᕆᐅᓕᓵᖅᑐᓕᕆᔨᒃᑯᓐᓄᑦ ᖁᕝᕙᖅᓴᐃᔪᑦ ᐃᓄᐃᑦ 

ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᒃᓗ.  ᑕᒪᓐᓇ ᐊᑐᖅᑕᐅᔭᕆᐊᓕᒃ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ 17−ᒥᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓐᓂᑦ. $100,000 ᐊᑐᐃᓐᓇᐅᔪᑦ ᐃᑲᔪᖅᑐᐃᔾᔪᑎᒃᓴᐃᑦ ᑖᒃᑯᓄᖓ 

ᐱᓕᕆᐊᒃᓴᓄᑦ. 

 ᐃᓕᓐᓂᐊᕐᑎᑦᑎᔾᔪᑎᒃᓴᐃᑦ ᓂᐅᕕᐊᖑᓯᒪᓕᖅᑐᑦ ᓇᒃᓯᐅᔾᔭᐅᓂᐊᖅᖢᑎᒃᓗ ᐱᔪᓐᓇᐅᑎᓕᖕᓄᑦ (ᓚᐅᓴᓐᔅ) 

ᐸᐃᕆᕕᖕᓄᑦ ᐅᑭᐅᖑᔪᒥᑦ 2015−ᒥᑦ.   ᐃᓗᓕᖃᐅᖅᖢᑎᒃ ᐱᙳᐊᕈᑎᒃᓴᓂᑦ, ᕿᓯᖕᓂᑦ, ᐅᖃᓕᒫᒐᖕᓂᑦ, 

ᐱᙳᐊᓂᑦ ᑕᑯᔭᒃᓴᓂᒃᓗ.  ᑖᒃᑯᐊ ᐊᑐᕐᔫᒥᔾᔪᑕᐅᓂᐊᖅᑐᑦ ᐃᓄᒃᑐᑦ ᐅᖃᐅᓯᖕᓂᑦ ᖃᐅᔨᕚᓪᓕᕐᓗᑎᒃᓗ 

ᐃᓄᐃᑦ ᐃᓕᖅᑯᓯᖏᓐᓂᑦ. 

 ᐅᖃᓕᒫᒐᐃᑦ ᓂᐅᕕᐊᖑᓚᐅᖅᑐᑦ ᐃᓚᒌᓄᐊᖅᑕᐅᓂᐊᕐᖢᑎᒃ ᐃᓅᓵᖅᑖᓄᑦ ᓄᑕᖅᑲᓕᖕᓄᓪᓗ ᐅᑭᐅᓖᑦ ᒪᕉᒃ 

ᑐᖔᓂ ᐃᓚᒋᔭᐅᖃᑕᐅᓪᓗᓂ “ᐅᓂᒃᑳᕐᕕᒋᙵ” ᓴᖅᑭᔮᖅᑎᑕᐅᕙᒃᑐᓂᑦ. 

 2013-14−ᒥᑦ, ᐱᓕᕆᕝᕕᐅᔪᑦ ᐊᑐᓚᐅᖅᑐᑦ ᑲᑎᑦᑐᒋᑦ $597,331.50−ᓂᑦ ᐊᑐᒐᒃᓴᓂᑦ ᐱᔪᓐᓇᐅᑎᓕᖕᓄᑦ 

ᐸᐃᕆᕝᕕᖕᓄᑦ (ᐃᓚᒌᓄᓪᓗ).  ᑮᓇᐅᔭᑦ ᐃᓚᖏᑦ ᐃᓕᖅᑯᓯᓕᕆᔨᒃᑯᓐᓂᙶᖅᑐᑦ. 

 ᐱᓕᕆᕝᕕᐅᔪᑦ ᐃᓚᓕᐅᔾᔨᓯᒪᔪᑦ $300,000−ᓂᑦ 2015-16−ᒧᑦ ᐊᑐᒐᒃᓴᓂᑦ (ᐊᕐᕌᒍᓄᑦ 6−ᓄᑦ 

ᐊᒡᒋᖅᑐᓄᑦ) ᐋᖅᑭᒃᓯᓇᓱᒃᓗᑎᒃ ᐃᓕᓐᓂᐊᕆᐅᓕᓵᖅᑐᓄᑦ ᐊᑐᒐᒃᓴᓂᑦ ᐱᖁᑎᒃᓴᖏᓐᓂᒃᓗ. 

ᑐᑭᓯᔭᐅᓯᒪᔪᖅ ᐃᓕᓐᓂᐊᖕᓂᓕᕆᔨᒃᑯᑦ ᐱᐊᓂᒃᓯᓂᐊᓕᖕᒪᑕ ᕿᒥᕐᕈᔭᓂ ᐸᐃᕆᕝᕕᖕᓄᑦ ᐱᖁᔭᖕᒥᑦ ᐱᓇᓱᖅᑕᖓᑦᑕᒍᑦ 

ᑖᒃᑯᐊᓗ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐱᓕᕆᒋᐊᓪᓚᒃᑲᓐᓂᕐᑐᑦ ᑕᒪᑐᒪᓂ ᐊᕐᕌᒍᒥᑦ ᐃᓚᒋᐊᖅᖢᓂᔾᔪᒃ 

ᐅᖃᐅᓯᓕᕆᓂᖕᓄᑦ ᐃᓕᓐᓂᐊᒐᒃᓴᓂ ᐃᖅᑲᓇᐃᔮᖅᕋᓲᑎᓕᒫᓄᑦ ᐱᖓᓱᓄᑦ ᐊᕕᒃᑐᖅᓯᒪᔪᓂᑦ.  ᓇᓗᓇᕈᓐᓃᖅᑐᖅ 

ᑖᒃᑯᐊ ᐊᑐᖅᑕᐅᔭᕆᐊᖃᖕᓂᖏᓐᓂᑦ ᐅᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᓚᐅᙱᓐᓂᖏᓐᓂᑦ.  ᓂᕆᐅᓇᖅᑐᖅ ᑖᒃᑯᐊ 

ᒐᕙᒪᒃᑯᑦ ᖃᓄᐃᓕᐅᕆᐊᖁᔨᓂᐊᖕᒪᑕ ᑖᒃᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᖁᔭᐅᓗᑎᒃ ᐄᑉᕈ 1, 2017−ᒥᑦ. 

 

ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ ᐱᖁᔭ ᑎᑎᕋᖅᓯᒪᒃᑲᓐᓂᕐᑐᒥᑦ 12(7)(c) ᐱᔾᔪᑎᖃᖅᐳᖅ ᑐᓴᐅᒪᔪᓕᕆᓂᖕᓄᑦ 

ᐱᔨᑦᑎᕋᐅᑏᓪᓗ ᐱᓕᕆᐊᖑᔪᑦ ᐱᖓᔪᖓᑦᑎᒍᑦ ᑳᓐᑐᓛᒃᑯᑦ.  ᐱᓕᕆᖃᑎᒋᓪᓗᒋᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ, ᒪᓕᒐᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ, ᑳᓐᑐᓛᖃᐅᓯᖏᑦ ᕿᒥᕐᕈᔭᐅᓂᐊᕐᒪᑕ ᑖᒃᑯᐊ ᑳᓐᑐᓛᒃᑯᑦ 

ᒪᓕᒃᑕᐅᔭᕆᐊᓖᑦ ᑐᓴᐅᒪᔪᓕᕆᓂᖕᒧᑦ ᐱᔨᑦᑎᕋᖕᓂᖃᕆᐊᓖᓪᓗ ᐱᓕᕆᔪᓐᓇᖁᓪᓗᒋᑦ ᐃᓕᓴᕆᔭᐅᓯᒪᔪᑎᒍᑦ 

ᐅᖃᐅᓯᖅᑎᒍᑦ ᐋᖅᑭᒃᓯᒪᒐᓗᐊᕆᐊᒃᓴᖏᓐᓂᑦ ᐅᓇ ᑎᑎᕋᖅᑕᐅᓯᒪᔪᖅ ᐊᑐᓕᓚᐅᙱᓐᓂᖓᓂᑦ.  ᒪᓕᒃᑕᐅᔭᕆᓖᑦ 

ᐃᓗᐊᓃᑦᑐ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓂᑦ ᓇᓗᓇᐃᕐᓯᓯᒪᕗᑦ ᑖᒃᑯᐊ ᓂᐅᕕᖃᑦᑕᖕᓂᖕᒧᑦ 

ᑎᑎᖅᑲᐃᑦ ᐊᑐᐃᓐᓇᐅᓕᖅᑎᑕᐅᔪᓐᓇᖕᓂᖏᓐᓂᑦ, ᑐᒃᓯᕌᖑᓂᒃᑯᑦ, ᓇᓕᐊᓐᓂᑐᐃᓐᓇᖅ ᑎᓴᐅᒪᐅᔪᑎᒍᑦ 

ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᖅᑎᒍᑦ (ᐃᓄᒃᑎᑐ, ᐃᓄᐃᓐᓇᖅᑐᓐ, ᖃᓪᓗᓈᑐᑦ, ᐅᐃᕖᑐᑦ).  ᑎᑎᖅᑲᒥᑦ 

ᑐᒃᓯᕋᖅᑐᖃᖅᐸᑦ ᐅᖃᐅᓰᑦ ᐊᓯᖏᑎᒍᑦ ᖃᓪᓗᓈᑎᑐᑦ ᐊᓯᐊᒍᑦ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᑎᑎᖅᑲᐃᑦ ᑐᑭᓕᐅᕆᔭᐅᑎᓐᓇᔭᖅᐸᖓᑦ, ᓄᑖᒥᒃᓗ ᑎᑎᖅᑲᓕᐅᕐᓗᓂ ᐅᖃᐅᓯᒃᑯ ᐱᔭᐅᔪᒪᔪᑎᒍᑦ 

ᑲᔪᓯᑐᐃᓐᓇᕐᓗᑎᒃᓗ ᓂᐅᕕᕈᑎᓕᕆᓂᖕᓄᑦ ᐱᓕᕆᐊᖑᓲᑦ.  ᓂᕆᐅᓇᖅᑐᖅ ᑖᒃᑯᐊ ᒐᕙᒪᒃᑯᑦ ᐸᖕᓇᒃᓯᒫᓂᖕᓂᐊᖅᑐᑦ 

ᑖᒃᑯᐊ ᖃᓄᐃᓕᐅᕈᑕᐅᖁᔭᐅᔪᑦ ᒪᓕᒃᑕᐅᔭᕆᐊᓕᖕᓄᑦ ᐊᑐᓕᖁᔭᐅᓗᑎᒃ ᐄᑉᕈ 1, 2016−ᒥᑦ. 

 

ᐱᓕᕆᐊᖑᔭᕆᐊᓖᑦ ᑖᒃᑯᐊ ᐊᑐᐊᒐᐃᑦ ᐱᓕᕆᔾᔪᓰᓪᓗ ᐃᓕᓯᒪᒐᓗᐊᕆᐊᒃᓴᖏᓐᓂᑦ ᐃᑲᔪᖅᑐᖅᑕᐅᖁᓪᓗᒋᑦ ᒐᕙᒪᒃᑯᑦ 

ᐅᖃᐅᓯᖕᓄᑦ ᐊᑐᕆᐊᖃᖕᓂᖏᑦ ᐱᓪᓚᕆᐅᓂᖏᓐᓂ.  ᒐᕙᒪᒃᑯᑦ ᐊᖏᖅᓯᒪᔪᑦ ᐊᐅᓚᑎᕕᒃᐳᑦ, ᐊᒻᒪᓗ, ᐱᓗᐊᖅᑐᒥᑦ, 

ᓄᓇᕗᒻᒥᐅᑦ, ᐅᔾᔨᕈᓱᖁᓪᓗᒋᑦ ᐱᓕᕆᐊᖑᓕᖅᑐᓂᑦ ᐃᓱᒪᒋᓪᓗᒋᑦ ᐅᖃᐅᓯᖕᓄᑦ ᐊᑐᓕᖅᑎᑦᑎᓂᖕᓅᖓᔪᓂᑦ.  

ᑕᐃᒪᐃᓐᓂᖓᓄᑦ, ᓴᖅᑭᓚᐅᖅᐸᒃᑲ 2010-2011 ᐊᒻᒪᓗ 2011-2012 ᐊᕐᕌᒍᓄᑦ ᐅᓂᒃᑳᑦ ᒪᓕᒃᖢᒋᑦ ᐃᓄᐃᑦ 

ᐅᖃᐅᓯᖏᑦ ᓴᐳᔾᔭᐅᔾᔪᑎᓄᑦ ᐱᖁᔭ ᔫᓐ 12, 2014−ᒥᑦ ᓴᖅᑭᓐᓂᐊᕆᓪᓗᒋᓪᓗ 2012-2013 ᐊᒻᒪᓗ 2013-14 

ᐊᕐᕌᒍᓄᑦ ᐅᓂᒃᑳᑦ ᐅᑭᐅᒥᑦ ᐅᐱᙶᒥᓪᓗ ᑲᑎᒪᓕᖅᐸᑕ ᒪᓕᒐᓕᐅᕐᕕᖕᒥᑦ.  ᐅᑯᐊ ᐅᓂᒃᑳᑦ ᓴᖅᑭᑎᑦᑏᓐᓇᖕᓂᐊᕐᑐᑦ 

ᐊᑐᓕᖅᑎᑕᐅᔭᕆᐅᖅᐸᓪᓕᐊᔪᓂᑦ ᖃᖓᐅᓕᖕᓂᖏᓐᓂᒃᓗ ᐊᑐᕐᓗᑎᒃ ᐊᒥᐊᒃᑯᓂᑦ ᑎᑎᕋᖅᓯᒪᔪᓂᑦ. 

 

ᖁᔭᓕᔪᒪᕙᒃᑲ  ᑲᑎᒪᔨᕋᓛᑦ ᕿᒥᕐᕈᔪᓐᓇᓚᐅᖕᓂᖏᓐᓄᑦ ᐅᖃᐅᓯᖕᓄᑦ ᑲᒥᓯᓇᐅᑉ ᐅᓂᒃᑳᖓᓂᑦ.  ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᓄᓇᕗᒻᒥᑦ. 

 

ᐃᓚᓐᓇᕆᔭᐃᑦ,  

  

ᐅᐱᓐᓇᖅᑐᖅ ᔪᐊᔾ ᑯᒃᓱᒃ 

ᐅᖃᐅᓯᖕᓄᑦ ᒥᓂᔅᑕ 


